
CONVENIO DE COLABORACION ENTRE O SERVIZO GALEGO DE SAUDE, A AXENCIA GALEGA
PARA A XESTION DO CONECEMENTO EN SAUDE E ENTRENA Y SALUD SOCIEDADE COOP
GALEGA PARA A PARTICIPACION NO LIVING LAB DE SAUDE DE VIGO DA REDE DE LIVING LABS
DE SAUDE DE GALICIA (LABSAUDE), NO MARCO DO PROXECTO INNOVA4LIFE DO PROGRAMA DE
COOPERACION INTERREG VI-A ESPANA-PORTUGAL (POCTEP) 2021-2027

MEMORIA XUSTIFICATIVA

A secretaria xeral técnica da Conselleria de Sanidade, DECLARA:

Que o Servizo Galego de Saude, a Axencia para a Xestién do Cofiecemento en Saude e Entrena y
Salud Sociedade Coop Galega asinaron o 05.05.2026 o convenio arriba referido. A sda vixencia vai
dende a sua sinatura ata o 30 de novembro de 2026, podendo prorrogarse por mutuo acordo entre
as partes, con suxeicidon ao establecido no artigo 49.1.h) da Lei 40/2015, do 1 de outubro, de réxime
xuridico do sector publico.

Que o instrumento convencional ten por obxecto é o establecemento dun marco de actuacién para
a colaboracidn entre as partes en actividades de innovacion aberta impulsadas polos usuarios a
través do modelo Living Lab.

O proxecto de actuacion de Entrena y Salud Sociedade Coop Galega, no marco deste convenio
consiste na validacién dunha plataforma para a deteccidn precoz de fraxilidade en adultos maiores
con multiples dominios de avaliacion (Disico, cognitivo, nutricional e social). Usa tests validados
(BMWT, Grip Strength, 5STS/ TUG, SAGE, etc.). E compatible con dispositivos profesionais
(composicion corporal, plataformas de forza) e xera automaticamente indices de fraxilidade
baseados en evidencia cientiDica e recomendacidns.

A duracion prevista do presente proxecto establécese en 9 meses. No caso de que o recrutamento
de pacientes/profesionais sanitarios ou a experimentacion non finalicen nos respectivos prazos,as
partes adoptaran de comun acordo as disposicidons que consideren oportunas, e de acordo coa
clausula décimo quinta do convenio, relativa a sda duracion e entrada en vigor.

O detalle do proxecto seleccionado faise constar como Anexo | do convenio.

A participacion consiste no uso do Living Lab e implica a posta a disposicidon de Entrena y Salud
Sociedade Coop Galega das instalacions do Living Lab de Vigo situadas no Complexo Hospitalario
Universitario de Vigo (CHUVI) (Area sanitaria de Vigo do Servizo Galego de Salde) para actividades
de cocreacion, codesenvolvemento, testeo, pilotaxe e validacién do proxecto.

Que o convenio fundaméntase no seguinte:

O artigo 131.2 da Lei 8/2008, do 10 de xullo, de saude de Galicia, establece que a Administracion
sanitaria promovera un modelo de innovacidn aberta orientado a impulsar a creatividade, a
cooperacién e a aplicacién no sistema sanitario dos cambios que acheguen valor a pacientes e
profesionais.

A Resolucion de 3 de marzo de 2020 puxo en marcha a Rede de Living Labs de Saude de Galicia
(denominada LABSAUDE). LABSAUDE xorde como mecanismo facilitador para a creacién e impulso
de proxectos innovadores, nunha contorna na que interactian multiples axentes, co obxectivo
ultimo de dar resposta a necesidades reais detectadas no Sistema de Saude de Galicia. A Rede
continua a sua expansion a través do proxecto INNOVA4LIFE, ao abeiro do que se crea un novo Living
Lab en Vigo, con sede no Hospital Meixoeiro.

O proxecto INNOVALIFE estd cofinanciado polo Fondo Europeo de Desenvolvemento Rexional
(FEDER) a través do Programa de Cooperacion Interreg Espafia-Portugal (POCTEP) 2021-2027. O
consorcio estd formado por SERGAS, ACIS, a Universidade de Santiago de Compostela (USC),
AFAGA Alzhéimer, en Galicia e a Santa Casa da Misericérdia de Riba D'Ave, o Parque de Ciéncia e
Tecnologia da Universidade de Porto (UPTEC) e a Universidade de Porto, en Portugal. Un dos
obxectivos do proxecto Innov4life é a creacién dun Living Lab transfronteirizo con sede en Galicia,
en concreto nas instalacidns do Complexo Hospitalario Universitario de Vigo (CHUVI) da area
sanitaria de Vigo do Servizo Galego de Saude; e en Portugal nas instalaciéns da Santa Casa da
Misericérdia de Riba D'Ave, no concello de Vila Nova de Famalicdo, co Centro de Investigacdo,
Diagnéstico, Formagdo e Acompanhamento das Deméncias (CIDIFAD).

A Resolucion do 28 de xullo de 2025 da Axencia Galega para a Xestién do Cofiecemento en Saude
(DOG Num. 156 do 18 de agosto de 2025) publicou as Bases reguladoras do procedemento para a
seleccion das entidades que participaran no Living Lab de Vigo da Rede de Living Labs de Saude de
Galicia (LABSAUDE) no marco do proxecto Innov4life do Programa de cooperacion Interreg VI-A
Espafia-Portugal (POCTEP) 2021-2027, e convocouno para o ano 2025 (céd. de procedemento
SA304F).

De conformidade co establecido no artigo 16 das ditas bases, o Conselleiro de Sanidade, como a
persoa titular da Presidencia da Axencia Galega para a Xestion do Coflecemento en Saude, ditou
Resolucién definitiva aprobando a listaxe de proxectos seleccionados, excluidos e suplentes para
participaren no Living Lab de Vigo da Rede de Living Labs de Saude de Galicia, o dia 6 de febreiro
de 2026.

Entrena y Salud Sociedade Coop Galega, con CIF n® F27868579 resultou seleccionada para
participar no Living Lab de Vigo da Rede de Living Labs de Saude de Galicia, co seu proxecto SIDF -
Sistema Integral de Deteccion de Fraxilidade.

A entidade Entrena y Salud Sociedade Coop Galega ten como obxecto a prestacidn de servizos de
fisioterapia, actividades sanitarias relacionadas coa salude, mantemento fisico e educacién
deportiva, a través do traballo asociado das suas persoas socias, producindo en comun servizos
para terceiros. No marco das actividades de fisioterapeuta e outras actividades sanitarias
relacionadas coa saude, asi como das actividades de mantemento fisico recollidas nos seus
estatutos sociais, Entrena y Salud Sociedade Coop Galega desenvolve programas especializados de
avaliacién e intervencidén en persoas maiores e/ou en situacion de fraxilidade. Como parte desta
actividade sanitaria e de mantemento fisico, a entidade implantou o proxecto SIDF (Sistema
Integral de Deteccion de Fraxilidade), unha plataforma dixital de avaliacion multidominio (fisico,
cognitivo, nutricional e social) orientada 4 deteccién precoz da fraxilidade en adultos maiores, con
nivel de madurez tecnoléxica TRL 7.

O artigo 17 da Resolucion de 28 de xullo antedita establece o Convenio de colaboracion como o
instrumento marco para o desenvolvemento dos proxectos de I1+D+i no Living Lab, concretando os
pormenores da colaboracion, de acordo co establecido no artigo 34 da Lei 14/2011, do 1 de xufio, da
ciencia, a tecnoloxia e a innovacidn. Este artigo permite que os axentes publicos de financiamento
ou execucion do Sistema espafol de ciencia, tecnoloxia e innovacidn, incluidas as administracions
publicas, as universidades publicas, os organismos publicos de investigaciéon da Administracion
Xeral do Estado, os consorcios e fundaciéns participadas polas administraciéns publicas, os
organismos de investigacion doutras administraciéns publicas e os centros e institucions do
Sistema nacional de saude poidan subscribir convenios suxeitos ao dereito administrativo para a
realizacion conxunta de, entre outras actividades, proxectos e actuaciéns de investigacion
cientifica, desenvolvemento e innovaciéon. A mesma habilitacién para subscribir contratos ou
convenios con outras entidades publicas e/ou privadas para realizaren proxectos especificos de
investigacion ou innovacion, que permitan o desenvolvemento conxunto de novas solucions,
servizos ligados ao cofiecemento, tecnoloxias ou produtos sanitarios contense no artigo 131.4 da
Lei 8/2008, de 10 de xullo, de saude de Galicia, respecto da Conselleria competente en materia de
sanidade e as suas entidades instrumentais. A sinatura do convenio resultaba imprescindible para
a instalacion da empresa no Living Lab.

Entrena y Salud Sociedade Coop Galega optou por correr cos gastos derivados do proxecto que
sexan adicionais @ normal actividade asistencial no centro sanitario.

A propiedade e xestion dos resultados derivados dos proxectos desenvoltos no marco do Living
Lab seran sempre da entidade participante.

Cada unha das partes comprométese a manter a confidencialidade dos datos que poda cofiecer
como consecuencia da sua instalacion no Living Lab, e os obtidos no desenvolvemento dos
proxectos instalados, asi como a non difundir, baixo ningiin concepto, as informaciéns cientificas
ou técnicas pertencentes a outra parte as que puidese ter acceso no desenvolvemento do presente
Convenio, sempre que esas informaciéns non sexan de dominio publico.

Os intereses converxentes das partes asinantes exclien o animo de lucro, e non podian
satisfacerse axeitadamente mediante a celebracién dun contrato dos contemplados na Lei 9/2017,
do 8 de novembro, de Contratos do Sector Publico, pola que se traspofien ao ordenamento xuridico
espafiol as Directivas do Parlamento Europeo e do Consello 2014/23/UE e 2014/24/UE, do 26 de
febreiro de 2014, ou doutro instrumento alleo & natureza estritamente convencional.

En atencién ao exposto, e a fin de dar cumprimento ao preceptuado no artigo 15.2. da Lei 1/2016, de
18 de xaneiro, de transparencia e bo goberno, estimouse xustificado o recurso & sinatura do
instrumento convencional que se pretende, con exclusién doutras figuras.

E para que conste, asinase esta memoria, en Santiago,

